
Efni: Umsögn Háskóla íslands um frumvarp tíl laga um breytingu á lögum um LIN.
Vísað er til bréfs menntamálanefhdar Alþingis, dags. 1. mars s.l., þar sem Háskóla íslands er sent til 
umsagnar frumvarp til laga um breytingu á lögum um Lánasjóð íslenskra námsmanna (76. mál 132. 
löggjafarþings).
Af hálfu Háskóla íslands hefur ávallt verið lögð áhersla á það grundvallarhlutverk Lánasjóðs 
íslenskra námsmanna að auðvelda fólki að sækja sér menntun. Háskólinn tekur hins vegar ekki 
afstöðu til þess með hvaða hætti þetta grundvallarhlutverk sjóðsins er útfært í lögum og reglum, enda 
sé gætt samræmis og jafnræðis.
Vakin er athygli á því að tillaga frumvarpsins um breytingu á 2. gr. frumvarpsins byggir á því að 
imdirbúningur að listnámi sé metinn jafht og annað sérstakt undirbúningsnám (sémám) sem er 
lánshæft skv. núgildandi reglum LÍN. Að því er best verður séð er þessi breyting í anda almennra 
jafhræðissjónarmiða og eðlileg í því samhengi. Á hinn bóginn skal einnig á það bent, að út frá 
sjónarmiðum um samræmda framkvæmd er sú ráðagerð frumvarpsins hæpin að binda ákvarðanir 
sjóðsins um lánshæfi við reglur ólíkra skóla um námsframvindu. Sú leið mun fyrirsjáanlega geta leitt 
til mismununar sem er ósamrýmanleg yfírlýstum markmiðum sjóðsins.

Virðingarfyllst 
f.h. háskólarektors

Þórður Kristinsson 
framkvæmdastjóri akademískrar stjómsýslu

HÁSKÓLI ÍSLANDS AKADEMÍSK STJÓRNSÝSLA • Aðalbyggingu, Sturlugötu • 101 Reykjavík 
Sími: 525 4002 • Fax: 552 1331 • www.hi.is/page/akademisk_stjornsysla

http://www.hi.is/page/akademisk_stjornsysla

